
	■ Annotatsiya. Maqolada oziq-ovqat xavfsizligini ta’minlashning iqtisodiy masalalari, oziq-ovqat xavfsizligi, oziq-ovqat 

sanoatini rivojlantirish, sohaga investitsiya mablag‘larini jalb qilish va eksport faoliyatini qo‘llab-quvvatlash bo‘yicha 

amalga oshirilgan chora-tadbirlari to‘g‘risida so‘z yuritilgan.

	■ Kalit so‘zlar: Oziq-ovqat xavfsizligi, oziq-ovqat bozori, oziq-ovqat importi, qishloq xo‘jaligini madernizatsiya qilish.

	■ Аннотация. В статье рассматриваются экономические вопросы обеспечения продовольственной 

безопасности, безопасности пищевых продуктов, меры, принимаемые по развитию пищевой 

промышленности, привлечению инвестиционных средств в отрасль, поддержке экспортной деятельности.

	■ Ключевые слова: Продовольственная безопасность, продовольственный рынок, импорт продовольствия, 

модернизация сельского хозяйства.

	■ Abstract. The article discusses the economic issues of ensuring food security, food safety, measures taken to develop 

the food industry, attract investment funds to the sector, and support export activities.

	■ Keywords: Food security, food market, food imports, modernization of agriculture.

KIRISH

Jahon iqtisodiyoti globallashuvi sharoitida mamlakatlarning 

barqaror ijtimoiy-iqtisodiy rivojlanishida oziq-ovqat mahsu-

lotlari ta’minoti va oziq-ovqat xavfsizligi muammolari yaqqol 

namoyon bo‘lmoqda. Global muammolar, ya’ni ishlab chiqa-

rishning kengayishi natijasida tabiiy va energiya resurslariga 

bo‘lgan talabning ortishi, mintaqalarda iqlimning o‘zgarishi, 

cho‘llashishning ortib borishi, suv tanqisligi va dunyo aholi 

sonining muttasil oshib borishi barcha davlatlar uchun oziq-

ovqat xavfsizligini asosiy masalalardan biriga aylantirdi. 

Oziq-ovqat xavfsizligi — aholining barcha qatlamlarini 

sog‘lom va faol hayot kechirishlari uchun jismoniy, ijti-

moiy, iqtisodiy imkoniyatlarini hisobga olgan holda, ularn-

ing iste’mol ehtiyojlarini to‘liq qoplash, xavfsizlik ko‘rsat-

kich me’yorlariga muvofiqligini ta’minlash, yuqori ozuqaviy 

qiymatga ega oziq-ovqat mahsulotlarini ishlab chiqarish sha-

roitlarini kafolatlovchi davlatning iqtisodiy holati.

So‘nggi yillarda respublikada oziq-ovqat sanoatini rivojlant-

irish, sohaga investitsiya mablag‘larini jalb qilish va eksport 

faoliyatini qo‘llab-quvvatlash bo‘yicha amalga oshirilgan 

chora-tadbirlar natijasida oziq-ovqat mahsulotlarini ishlab 

chiqarish hajmi 6,1 milliard AQSH dollaridan va ularning yillik 

eksporti hajmi 510 million AQSH dollaridan oshdi [1].

Ta’kidlash joizki, ichki bozorni oziq-ovqat bilan to‘ldirish, 

ularni ishlab chiqarish sohasida o‘z o‘zini ta’minlashga erish-

ish va oziq-ovqat xavfsizligini ta’minlash O‘zbekiston iqti-

sodiyotining muhim sektori hisoblangan qishloq xo‘jaligini 

rivojlantirishning ustuvor yo‘nalishlaridan biridir. Chunki, 

O‘zbekistonda qishloq xo‘jaligi iqtisodiyotning еtakchi tar-

mog‘i sanaladi. Shu jihatdan O‘zbekistonda oziq-ovqat xavfsi-

zligini ta’minlash uchun qishloq xo‘jaligida еr va suv resurslar-

idan unumli, samarali foydalanishni ta’minlashga qaratilgan 

qonunchilikni yanada mustahkamlash, qishloq xo‘jaligi mah-

sulotlari tarkibida oziq-ovqat mahsulotlari ulushining yuqori 

bo‘lishiga erishish zarur. Prezidentimiz ta’kidlaganidek, 

“Xalqimiz salomatligini mustahkamlash, sog‘lom turmush 

tarzini qaror toptirish, biz uchun hayotiy muhim masaladir. 

Takror aytaman, tinchlik va sog‘likni ta’minlasak, qolgan 

hamma narsaga erishamiz. Qishloq xo‘jaligidagi islohotlar-

dan maqsad – iqtisodiy foyda ko‘rish bilan birga, oziq-ovqat 

xavfsizligini ta’minlash, xalq farovonligini oshirishdan iborat-

dir. Buni hech qachon esimizdan chiqarmasligimiz zarur”. 

ADABIYOTLAR TAHLILI 

Mamlakat iqtisodiy xavfsizlikning ajralmas qismi bo‘lgan 

oziq-ovqat xavfsizligining nazariy va amaliy masalalarini hal 

qilish hamda uning jamiyat taraqqiyotidagi, aholining tur-

mush farovonligidagi rolini asoslashga turli MDH iqtisodchi 

olimlaridan D.V.Zerakalovning “Oziq ovqat xavfsizligi” mono-

grafiyasida oziq-ovqat xavfsizligi masalalari butun mam-

lakatlar miqiyosida ko‘plab amaliy tahlillar keltiradi. Oziq-

ovqat xavfsizligini ta’minlash suv resurslarining XXI asrga 

borib tanqisligi yuzaga kelganligi va bu global iqtisodiy mua-

mmoga aylanishi haqida ko‘plab rasmiy statistik materiallar 

tahlili olib borilgan [2].

Iqtisodchi olim L.Revenko o‘zining “Oziq-ovqat xavfsizligi 

еchimini topish imkoni mavjud” nomli maqolasida jahonda 

oziq-ovqat xavfsizligini ta’minlash bo‘yicha asosan tashqi 

oqimlar ya’ni, mamlakatlarda ishlab chiqarish salohiyati 

va imkoniyatiga bog‘liq holda taqsimlash masalalari ko‘rib 

chiqilgan [3].

O‘zbekistonda tadqiq qilinayotgan muammolarning ayrim 

tomonlari umumiy tarzda H.P.Abulqosimovning “Davlatning 

iqtisodiy xavfsizligi” o‘quv qo‘llanmasida oziq-ovqat xavfsi-

zligi muammosi umumiy tarzda o‘rganilgan [4].

 TADQIQOT METODOLOGIYASI

Tadqiqot ishida oziq-ovqat xavfsizligini ta’minlash uchun 

zarur bo‘lgan ma’lumotlarni baholash hamda amalga 

oshirilgan tadqiqotlar asosida nazariy va amaliy jihatdan 

keng o‘rganib chiqildi. Rasmiy statistik ma’lumotlari aso-

sida taqqoslama jadvallar shakllantirildi. Tadqiqotni amalga 

oshirish jarayonida tadqiqot metodologiyasi sifatida ilmiy 

abstraksiya, tahlil va sintez usullaridan foydalanildi. 

TAHLIL VA NATIJALAR

Mamlakatimizda yil sayin ko‘payib borayotgan aholini yеtarli 

miqdorda oziq-ovqat mahsulotlariga ega bo‘lish imkoniyati 

bilan ta’minlashda mahsulot ishlab chiqarish salohiyatidan 

samarali foydalanish maqsadida  2016 — 2022-yillarda jami 

329 ming gektar paxta va g‘alla yеr maydonlari maqbullashti-

rilib, o‘rniga yuqori rentabelli oziq-ovqat va ozuqa ekinlari 

joylashtirildi.

Shu bilan birga, 2023-yilda yana qo‘shimcha 93 ming gektar 

paxta va g‘alla maydonlari qisqartirilib, aholiga dehqon xo‘ja-

liklarini yuritish uchun oziq-ovqat mahsulotlari yеtishtirishga 

yеr ajratildi.

So‘nggi yillarda qishloq xo‘jaligida erishilgan ijobiy natijalar 

bilan birga tabiiy resurslardan maqbul va barqaror foydalan-

ishda xavf-xatar soluvchi bir qator muammo va kamchiliklar 

yuzaga kelgan.

Bugungi kunda respublikamizdagi jami 21,2 million gektar 

yaylov yеrlarning 16,9 million gektari (79,5 %) foydalanishda 

bo‘lib, qolgan 4,3 million gektari o‘rmon yеr fondi va davlat 

zaxirasiga olingan. 2023-yilgacha 10,3 million gektar yaylov 

yеrlarda o‘tkazilgan geobotanik tadqiqotlarga ko‘ra 703 ming 

gektar (7,7 %) yaylov yеrlar degradatsiyaga uchrab, qishloq 

xo‘jaligi uchun yaroqsiz holga kelib qolgan.

Bugungi kunda 2,0 mln gektardan (65 %) ortiq sug‘oriladigan 

yеrlarning gumus miqdori 1 foizdan past darajaga tushib 

qolganligi, 44 foizi turli darajada, jumladan 14 foizi o‘rta va 

kuchli darajada sho‘rlanganligi ekinlardan ko‘zlangan hosilni 

olishga va ushbu qishloq xo‘jaligi yеrlaridan barqaror foydal-

anishga salbiy ta’sir ko‘rsatmoqda [5].

Keyingi yillarda qishloq xo‘jaligini diversifikatsiya qilish, 

mavjud yеr, suv va boshqa resurslardan yanada oqilona 

foydalanish, zamonaviy va intensiv texnologiyalarni qo‘llash 

orqali qishloq xo‘jaligi va oziq-ovqat mahsulotlari yеtishtirish 

borasida olib borilayotgan tizimli ishlar asta-sekin o‘z sama-

rasini bermoqda. Xususan, ekin maydonlaridan yil davomida 

samarali foydalanish hisobiga asosiy, oraliq va takroriy ekin 

sifatida qishloq xo‘jaligi va oziq-ovqat ekinlari ekilib, ulardan 

yuqori hosil yеtishtirilib, nafaqat ichki bozorda, balki tashqi 

bozorlarda ham savdo hajmini oshirishga imkoniyat yaratildi.

Mamlakatimizda oziq-ovqat sanoatida faoliyat yuritayotgan 

korxonalar soni va ular tomonidan ishlab chiqarilayotgan 

mahsulot hajmi kundan kunga ortib bormoqda.

Qashqadaryo viloyatida qishloq xo‘jaligi mahsuloti ishlab 

chiqarishning o‘sish sur’atlarini tahlil qiladigan bo‘lsak, qish-

loq xo‘jaligi mahsuloti ishlab chiqarish 2020-yilda 103,7 foizni 

tashkil etgan bo‘lsa, 2024-yilga kelib esa 104,2 foizni tash-

kil etgan. Qishloq xo‘jaligi mahsuloti ishlab chiqarish 2024-

yilda 2020-yilga nisbatan bor-yo‘g‘i 0,5 foizga oshganligini 

ko‘rishimiz mumkin. Shu jumladan dehqonchilik mahsulot-

lari 2020-yilda 105,4 foizni tashkil etgan bo‘lsa, 2024-yilda 

esa 102,9 foizni tashkil etgan. Qashqadaryo viloyatida deh-

qonchilik mahsulotlari ishlab chiqarish 2024-yilda 2020- yilga 

nisbatan 2,5 foizga kamaygan.

Respublikamiz, jumladan Qashqadaryo viloyatida oziq-

ovqat sanoatining rivojlanishiga quyidagi omillar salbiy ta’sir 

ko‘rsatmoqda: oziq-ovqat mahsulotlarini qayta ishlashga 

ixtisoslashgan sanoat korxonalari soni va ularning qayta ish-

lash quvvati еtarli emasligi; qayta ishlash uchun xomashyo 

manbalari va hajmining еtishmasligi; qayta ishlash sano-

ati standartlariga javob beradigan navlarning еtishmasligi, 

meva-sabzavotlarning pishib, o‘tib ketishi yoki o‘z vaqtida 

еtkazib berilmasligi oqibatida xomashyo sifatining buzilishi; 

qayta ishlash korxonalarining xomashyo еtkazib beruvchilar, 

ichki va tashqi bozorlardagi sotuvchilar bilan barqaror, mus-

tahkam va uzoq muddatli integratsion aloqalarining yеtarli 

darajada yo‘lga qo‘yilmaganligi. 

Bundan tashqari, 2025-yilga borib O‘zbekiston o‘rtacha 

darajadan yuqori daromad oladigan mamlakatlar qatoriga 

kirishi maqsad qilingan. Bu iste’molchilarning turmush tarzi, 

xulq-atvor andozalari, ovqatlanish ratsioni tegishli tarzda 

o‘zgarishiga olib keladi.

1-jadval

Qashqadaryo viloyatida qishloq xo‘jaligi mahsuloti ishlab chiqarishning o‘sish sur’atlari

YILLAR

2020 2021 2022 2023 2024

JAMI

Barcha toifadagi xo‘jaliklar 103,7 101,3 104,9 103,7 104,2

Shu jumladan:

Fermer  xo‘jaliklari 102,7 101,9 104,2 109,7 105,7

Dehqon (shaxsiy yordamchi) xo‘jaliklari 102,4 102 102 101,4 104,4

Qishloq xo‘jaligi  faoliyatini amalga oshiruvchi tashkilotlar 157,8 82,5 191,8 102,5 94,3

Dehqonchilik mahsulotlari

Barcha toifadagi xo‘jaliklar 105,4 100,4 107,4 103,7 102,9

Shu jumladan:

Fermer  xo‘jaliklari 102,7 102 102,5 108,4 109

Dehqon   (shaxsiy yordamchi) xo‘jaliklari 103 100,8 101,5 95,9 105,1

Qishloq xo‘jaligi  faoliyatini amalga oshiruvchi tashkilotlar 178,8 79,8 2,4 m. 95,7 89,3

Chorvachilik mahsulotlari

Barcha toifadagi xo’jaliklar 102,7 101,9 103,3 103,8 105,1

Shu jumladan:

Fermer xo’jaliklari 102,1 100,5 132,4 126,9 110,7

Dehqon   (shaxsiy yordamchi) xo‘jaliklari 102,3 102,3 102,2 102,5 104,8

Qishloq xo’jaligi  faoliyatini amalga oshiruvchi tashkilotlar 128 86,7 122,1 125,9 105,5

2-jadval

Qashqadaryo viloyatida qishloq xo‘jaligi mahsuloti ishlab chiqarish 

HUDUDLAR
YILLAR

2020 2021 2022 2023 2024

QASHQADARYO VILOYATI 23777,8 28275,6 32240,7 38462,6 42693,2

Qarshi sh. 172,4 179,6 214,9 288,5 270,4

Shahrisabz sh. 196,6 238 250,4 309 349

tumanlar

G’uzor 1503,6 1785,3 2004,3 2346 2721,5

Dehqonobod 1096,9 1208,1 1295,4 1554,1 1782,3

Qamashi 2186,2 2629,5 2894,1 3317,7 3693,2

Qarshi 1950 2364,9 2616 3049,6 3274,3

Koson 2249,1 2685,5 3150 3735,7 4123,6

Kitob 1971,9 2434,7 2487,5 3301,1 3908,8

Mirishkor 1517 1863,3 2287,3 2521 2685,9

Muborak 1117,3 1425,1 1620,9 1846,2 2031,9

Nishon 1523,2 1842,7 2360,2 2840,6 2984,4

Kasbi 2028,3 2443,2 2950 3524,2 3794,5

 Ko’kdala - - 1692,7 2093 2342,8

Chiroqchi 3029,1 3209,2 2145,3 2591,9 2877,1

Shahrisabz 1522,7 1798 1994,9 2380,5 2669,2

Yakkabog’ 1713,5 2168,5 2276,8 2763,5 3184,2

XULOSA VA TAKLIFLAR 

Shularni e’tiborga olgan holda, ovqatlanish me’yorlarini 

joriy qilish (shu jumladan, zarur nutriyentlar mavjud bo‘lishi, 

zararli moddalar, turli qo‘shimchalar, veterinariya preparat-

lari, bo‘yoqlar, ta’m beruvchilar, emulgatorlardan foydalan-

ishni hamda mahsulotlarni tayyorlash, ishlov berish, tashish 

va saqlash texnologiyalariga rioya etilishini nazorat qilish), 

shuningdek, qishloq xo‘jaligi va oziq-ovqat qiymat zanjiridagi 

barcha jarayonlarni takomillashtirish uchun yanada samarali 

qo‘llab-quvvatlash, nazorat va tartibga solish mexanizmlarini 

ishlab chiqish zarur.

O‘zbekiston Respublikasining oziq-ovqat xavfsizligi va 

sog‘lom ovqatlanishni ta’minlashning 2030-yilgacha mo‘ljal-

langan strategiyasi (keyingi o‘rinlarda — Strategiya) O‘zbeki-

ston aholisi uchun oziq-ovqat xavfsizligi va sog‘lom ovqatla-

nishning xalqaro miqyosda tan olingan ta’riflariga muvofiq 

— oziq-ovqat mahsulotlari mavjudligi, foydalana olish 

imkoniyati, iste’mol, barqarorlik va doimiyligini ta’minlashga 

qaratilgan vazifalarni amalga oshirishga xizmat qiladi.

Aholini xavfsiz oziq-ovqat bilan ta’minlash alohida ijtimoiy 

va siyosiy ahamiyatga ega. Odamlarning taqdiri asosiy oziq-

ovqat mahsulotlari bilan uzluksiz va yetarli darajada tibbiy 

ta’minlanish qanday yo‘lga qo‘yilganiga bog‘liq. Aholining 

ovqatlanishining yomonlashishi demografik o‘zgarishlarni 

keltirib chiqaradi, ijtimoiy va mintaqalararo keskinlikni oshi-

radi va davlatning ichki xavfsizligiga tahdid soladi.

Xulosa sifatida shuni aytish mumkinki, xavfsiz oziq-ovqat 

mahsulotlarini ishlab chiqarishda sanoat korxonalari faoliya-

tining mavjud mexanizmining puxta ishlangangaligi va uning 

iqtisodiyotdagi ulushi va salmog‘ini kengayishi natijada esa 

aholini xavfsiz va sifatli oziq-ovqat bilan ta’minlanishiga olib 

keladi. Oziq-ovqat sanoati korxonalari o‘z faoliyatini va uning 

rentabelligini baholash uchun tarkibiga nafaqat moddiy 

faoliyat samaradorligi balki, ichki resurslar salohiyati sama-

radorligini oluvchi oziq-ovqat sanoati korxonalari faoliyati-

ning iqtisodiy faoliyatining integral ko‘rsatkichidan foydala-

nish tavsiya etiladi. Bu kabi korxonalarningning boshqaruv 

tizimini strategik maqsadlariga muvofiqligini ta’minlash, 

uning bozorda mavjudligini saqlab qolish yoki raqobatbar-

dosh pozitsiyalarni mustahkamlash ushbu sanoatni bugungi 

raqobat kurashida va xavfsiz oziq-ovqat ishlab chiqarishda 

eng dolzarb masala hisoblanadi.

